
ᐃᓄᒃᑎᑐᑦ ᐅᖃᐅᓯᕆᓂᐊᕐᑕᖓ ᐱᓇᓱᐊᕐᕈᓯᐊ 
ᐋᖅᑭᒃᑕᐅᕗᖅ ᔮᓐᓄᐊᕆ 14-20, 2001 

 
ᐊᕐᕕᐊᑦ, ᓄᓇᕗᑦ (ᓄᕕᐱᕆ 20, 2000) - ᓄᓇᕗᑦ ᒐᕙᒪᖏᑦ ᑭᒐᕐᑐᕐᓗᒋᑦ, ᐃᓕᖁᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓄᑐᖃᕐᓄᑦ ᐊᒻᒪ ᐃᓅᓱᒃᑐᓄᑦ ᒥᓂᔅᑕᐅᔪᖅ ᐲᑕ ᑲᑐᒃ ᖃᐅᔨᑲᐃᓚᐅᕐᐳᖅ ᔮᓐᓄᐊᕆ 14-20,200 ᐃᓄᒃᑎᑐᑦ 
ᐅᖃᐅᓯᓄᑦ ᐱᓇᓱᐊᕐᕈᓯᒋᔭᐅᓂᐊᕐᑐᖅ.   
 
ᐃᓕᖁᓯᓕᕆᔨᒃᑯᑦ ᐃᓚᖃᓱᑎᒃ ᓄᓇᕗᒥ ᐃᓅᓯᓕᕆᔨᒃᑯᓐᓂᒃ , ᓄᓇᕗᑦ ᑐᙵᕕᒃᑯᓂᒃ ᐊᒻᒪ ᓄᓇᕗᒥ ᐅᖃᐅᓯᓕᕆᔨᒃᑯᑦ 
ᑲᒥᓴᓇᖓᓐᓂᒃ ᓯᕗᓕᕐᐹᒥᒃ ᐋᖅᑭᒃᓯᓂᐊᕐᒪᑕ ᐃᓄᒃᑎᑐᑦ ᐅᖃᐅᓯᕐᒧᑦ ᐱᓇᓱᐊᕐᕈᓯᐅᖃᑕᕐᓂᐊᕐᑐᒥᒃ ᓄᓇᕗᒥ. 
ᐃᑕᓂᑕᓕᕆᔨᒃᑯᖏᓐᓄᑦ ᑲᓇᑕᐅᑉ ᒐᕙᒪᖓᑕ  ᑲᓇᑕᓕᒫᒧᑦ ᓄᓇᕗᒧᑦᓗ ᑕᒪᓐᓇ ᐊᖏᐅᑕᐅᔪᖅ ᐋᖅᑭᒃᑕᐅᓯᒪᓂᐊᕐᐳᖅ 
ᕗᐃᕗᐃᑎᑐᑦ ᐊᒻᒪ ᐃᓄᒃᑎᑐᑦ ᐅᖃᐅᓯᕐᓄᑦ.  
 
ᔮᓐᓄᐊᕆ 14 ᐱᒋᐊᕈᑕᐅᓂᐊᕐᒪᑦ ᓄᑖᒧᑦ ᐊᕐᕌᒍᒧᑦ ᖁᕕᐊᓲᑕᐅᖃᑕᕐᓂᐊᕐᓱᓂ ᓄᓇᕗᑦ ᐃᓄᐃᑦ ᐅᖃᐅᓯᖓᓄᑦ. ᑖᓐᓇ 
ᐱᓇᓱᐊᕈᓯᒋᔭᐅᒻᒪᕆᒃᓂᐊᓕᕐᑎᓗᒍ ᑎᑭᓗᒍ ᔮᓐᓄᐊᕆ 20, ᐊᐅᓚᑕᐅᓂᐊᕐᐳᖅ ᐊᒻᒪ ᓂᕆᐅᓇᕐᓱᓂ 
ᖁᕕᐊᓲᑕᐅᖃᑕᕐᓂᐊᕐᓗᓂ ᐃᓄᐃᑦ ᐅᖃᐅᓯᖏᓐᓄᑦ ᐊᑐᕐᑕᐅᓗᓂ ᐊᒻᒪ ᑖᕗᖓᑲᓐᓂᖅ. ᑕᒪᒃᐊ ᐃᓄᑐᖃᐃᑦ 
ᐃᓚᐅᑎᑕᐅᓯᐊᖃᑕᕐᓗᑎᒃ ᑕᒪᓐᓇ ᑎᒍᒥᐊᕐᑕᐅᖏᓐᓇᖁᑉᓗᒍ ᐅᖃᐅᓯᖅ ᐊᒻᒪ ᓯᕗᒧᐊᒃᓴᕐᑕᐅᓯᐊᖁᑉᓗᒍ ᐃᓄᒃᑎᑐᑦ. 
ᒥᓂᔅᑕᐅᔪᖅ ᑲᑐᒃ ᐅᖃᐅᓯᖃᓚᐅᕐᐳᖅ ᑕᐃᔭᐅᔪᓯᕆᓂᐊᕐᑕᖓᓂᒃ , ᑭᖑᕚᓄᐊᓕᖓᕗᒍᑦ ᓂᐱᖃᕈᓯᑐᐃᑦ.  
 
“ᑕᒪᓐᓇ ᐃᓕᑕᕆᔭᐅᓪᓚᕆᒋᐊᖃᓕᕐᒪᑦ ᐅᖃᐅᓯᕗᑦ ᐃᖏᕋᕙᓕᐊᓕᕐᓂᖓ," ᒥᓂᔅᑕ ᑲᑐᒃ ᐅᖃᓚᐅᕐᑐᖅ. 
"ᐃᖃᐅᒪᔭᕆᐊᖃᕐᕋᑎᒍ ᓯᕗᓕᕆᓚᐅᕐᑕᕗᑦ ᓂᐱᖏᑎᒍᑦ ᐊᒻᒪ ᐅᖃᐅᓯᒃᑯᑦ ᓴᙱᓕᕐᑎᓪᓗᑎᒍ. ᖁᕕᐊᓲᑎᒋᓚᐅᕐᑎᒍ 
ᐃᓄᑐᖃᕗᑦ, ᑕᒪᒃᑯᐊ ᐅᓂᑳᕐᑐᐊᕐᐸᒃᑐᑦ ᐊᒻᒪ ᐅᖃᐅᓯᕐᒥᒃᓂᒃ ᑭᖑᕚᒥᒃᓄᑦ ᑐᓂᓯᕙᓕᐊᔪᑦ."  
 
ᐃᓅᓯᓕᕆᔨᒃᑯᑦ ᐊᖏᔪᖄᖓ ᒥᐊᓕ ᕗᐃᓪᒪᓐ ᐅᖃᐅᓯᖃᓚᐅᕐᒥᔪᖅ ᑕᒪᒃᑯᐊ ᑭᒃᑯᓕᒫᑦ ᐃᓚᐅᕙᓕᐊᖁᑉᓗᓂᒋᑦ 
ᑕᒪᑐᒧᖓ.  
 
“ᐃᓄᐃᑦ ᐅᐱᒍᓱᓯᐊᕆᐊᖃᓕᕐᐳᑦ ᐅᖃᐅᓯᕐᒥᓂᒃ ᐊᒻᒪᓗ ᐅᐱᒋᓂᕗᑦ ᑐᓐᓂᖁᑎᒋᕙᓕᐊᓗᒍ ᐃᓅᓱᒃᑐᖁᑎᑉᑎᓄᑦ. 
ᑕᒪᒃᑯᐊ ᐃᓄᐃᑦ ᓴᖏᓂᖃᓯᐊᕐᓂᐊᕐᐸᑕ ᐅᖃᐅᓯᒃᑯᑦ ᑕᐃᒪᐃᓴᕆᐊᖃᕐᐳᒍᑦ, ᐱᕙᓕᐊᑎᓚᐅᕐᓚᕗᑦ ᐅᖃᐅᓯᕗᑦ  
ᓗᐃ ᑕᐹᕐᔪᒃ, ᐃᓅᓯᓕᕆᔨᒃᑯᓂ ᐱᓕᕆᔨᐅᖃᑕᐅᔪᖅ, ᐅᖃᐅᓯᖃᓚᐅᕐᒥᔪᖅ ᑕᒪᑐᒧᖓ.  
 
“ᑕᒪᐅᖓᖅᓯᒪᕗᒍᑦ ᖁᕕᐊᓲᑎᖃᕐᓂᐊᕐᓗᑕ ᐅᖃᐅᓯᑉᑎᓂᒃ. ᒐᕙᒪᓕᕆᓂᐅᖏᑐᖅ ᑕᒪᓐᓇ, ᑭᓯᐊᓂᓕ 
ᑐᓴᐅᒪᖃᑎᒌᒃᓂᕐᒧᑦ    .”   
 
ᓂᕆᖃᑎᒌᖃᑕᕐᓂᐊᕐᑐᑦ, ᒧᒥᖃᑕᕐᓂᐊᕐᑐᑦ, ᑎᑎᕋᖃᑕᕐᓂᐊᕐᑐᑦ, ᐅᓂᑳᕐᑐᐊᖃᑦᑕᕐᓂᐊᕐᑐᑦ ᐊᒻᒪᓗ 
ᓵᓚᒃᓴᐅᑕᐅᖃᑕᕐᓂᐊᕐᑐᑦ.    
 
“ᐅᑉᓗᒥᒧᑦ, ᐊᒥᓱᒪᕇᑦ ᐃᓄᐃᑦ ᐅᖃᐅᓯᖃᖃᑕᕐᒪᓕᕐᒪᑕ ᑕᒪᓐᓇ ᐃᓱᒫᓘᒋᑦᓗᒍ ᒫᓐᓇ ᐊᒻᒪ ᓯᕗᓂᒃᓴᑎᓐᓂ ᐅᖃᐅᓯᖅ 
ᐊᑐᕐᑕᐅᓯᐊᖁᑉᓗᒍ ᑐᑭᓯᐊᔭᐅᑎᐊᕐᓗᓂᓗ  .” ᓄᓇᕗᑦ ᑐᙵᕕᒃᑯᓄᑦ ᐊᖏᔪᖄᖑᑲᐃᓐᓇᕐᑐᖅ, ᔭᐃᒥᓯ ᐃᑦᑐᓗᒃ 
ᐅᖃᓚᐅᕐᑐᖅ. "ᖃᐅᔨᒪᓗᖓ ᑕᒪᓐᓇ ᐅᕙᑎᓐᓂᒃ ᖃᐅᔨᑲᐃᓂᐊᕐᐳᖅ ᑕᒪᓐᓇ ᐃᓄᒃᑎᑐᑦ ᖃᓄᖅ ᐱᒻᒪᕆᐅᔭᕆᐊᖓᓂᒃ. 
ᑕᒪᓐᓇ ᐋᖅᑭᒃᑕᐅᔪᖅ ᐃᓄᑦ ᐅᖃᐅᓯᖓᓄᑦ ᐱᓇᓱᐊᕐᕈᓯᕆᔭᐅᓂᐊᕐᑐᖅ ᓄᓇᕗᑦ ᑐᙵᕕᒃᑯᑦ ᐊᑐᓕᖁᔭᖓᓂᒃ 
ᐊᑐᓕᕐᐳᖅ ᐃᓄᐃᑦ ᐃᓕᖁᓯᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪ ᐅᐱᒋᔭᖏᓐᓂᒃ ᓴᕿᑎᓯᓂᐊᕐᐳᖅ. ᑕᒪᒃᑯᐊ ᐃᓄᒃᓄᑦ 
ᐊᐅᓚᑕᐅᓯᐊᕐᓂᐊᒪᑕ ᐊᒻᒪᓗ ᓴᖏᓕᖅᐹᓕᕈᑕᐅᓂᐊᕐᓱᓂ ᖃᓂᒌᓕᕐᐹᑦᓕᕐᑎᑦᑎᓗᓂᓗ." 

